ENTREVISTA

ANTONIO REIGOSA INVESTIGADOR DA LITERATURA DE TRADICION ORAL

» O labor de Antonio Reigosa a prol da cultura popular é incesante.
Foi membro do grupo de investigacion ‘Chaira’ e fixo innumerables
traballos de campo na provincia. E creador da web Galicia Encantada e
participa en xornadas de divulgacion para salvagardar a tradicion oral.

POR: VANESA BRAN BRAN
CONSERVAR a literatura de
tradicién oral galega é unha das
stias ambicioéns. Reigosa reconie-
ce que dende sempre se sentiu
atraido pola cultura inmaterial.
Foi coordinador de revistas orais,
escritor, membro do grupo de in-
vestigacion etnografica ‘Chaira’
e creador da enciclopedia de fan-
tasia popular Galicia Encantada.
Recibiu infinidade de premios
polos seus traballos. Actualmente
é o responsable de Xestién Cultu-
ral no Museo Provincial de Lugo.
Asegura que, ainda que naceu en
Mondonedo, sempre estivo moi
vinculado coa comarca chairega,
onde recentemente participou
nunha xornada divulgativa.
Cando comezou o seu interese
pola tradicion oral?

A tradicion oral interesoume den-
de sempre. Pero quizais foi no ano
1982, traballando no Museo Pro-
vincial, cando me dei contade que
habia un patrimonio inmaterial
mais alé do fisico que estaba en
perigo de extincion.

Que zona de Galicia é mais rica en
patrimonio narrativo?

Non hai unha zona en concreto

Recollemos
AT mMillerro
dasda Terra Cha»

mais rica que outra, alf onde se
fan traballos de recompilacién
sempre se descobre riqueza na-
rrativa. Por tanto, hai moito que
facer, pois ali onde se recompila
aflora o patrimonio e se non hai
mais é porque non se busca. Fa-
lando desta carencia hai, por
exemplo, moi poucos traballos
vinculados co mundo do mar.

Na zona da Terra Cha formouse no
ano 1992 o grupo de investigacion
etnografica‘Chaira’. Con que fina-
lidade se creou?

O grupo naceu porque queriamos
facer un inventario completo para
compilar toda a tradicién literaria
da comarca chairega. Con esta fi-
nalidade propuxemos o proxecto
que naceu grazas a unha subven-
cién da Xunta de Galicia. Durante
catro anos recollemos exhausti-
vamente un montdén de lendas,
contos e romances da zona que
foron moi ttiles para traballos
posteriores. Porén, non puidemos
completar o traballo pola falta de
financiamento e axudas.

E fundamental a labor de grupos
deste tipo para conservar a cultura
oral galega?

Os investigadores somos como o0s

catalogadores de biblioteca ou os
arquedlogos, que arquivan e sacan
a luz elementos de gran valor. O
mesmo acontece co patrimonio
inmaterial, que unicamente se
transmite por tradicién oral e
non hainada fisico que o contefia.
Para iso e fundamental realizar
un traballo regular e constante
para conservalo e intentar que
non se perda.

Cantas parroquias estudaron en
profundidade en‘Chaira?

O certo é que estudamos bastan-
tes, unhas 60 ou 70, Recompila-
mos por completo as lendas dos
municipios de Begonte, Abadin
e Vilalba. Conseguimos xuntar
mais dun milleiro de fichas nas
que se recolleron todo tipo de
transmisions de tradicién oral.
Cal é astia vinculacion persoal coa
Terra Cha?

Pois a verdade é que tefio unha
vinculacién moi estreita coa co-
marca chairega. En primeiro lu-
garnacin en Mondoiiedo, que esta
moi preto desta zona. Ademais
tefio familia en Abadin e sendo
rapaz fun a Muimenta a sala de
festas, paseaba por Vilalba... A
mifa vinculacién coa Terra Cha

De preto

«O meu personaxe
de contofavorito é
O raposo, pola

sUa astuciay

Cantos contos sabe?

Pois coido que bastantes. Ao me-
llor non sei contalos todos de me-
moria, pero cando escoito unha
historia no 80% dos casos sei de
que vai o seu argumento.

Cal é o seu libro favorito?

‘Pedro Paramo’, de Juan Rulfo.
Gustame, porque ainda que esta
ambientado en México, trata dos
mortos e das dnimas e seméllase
moito 4 nosa tradicién da Santa
Compana.

Un personaxe de conto.

O raposo é o meu personaxe fa-
vorito sen ningunha dubida,
pola stia astucia. Ademais, é a
personificacién dalguén moi es-
pabilado que sempre sae airoso
dos conflitos. Transmitelles aos
nenos que non basta con ser obe-
dientes na vida, hai que ser ta-
mén algo ‘listillos’.

Heroe ou vilan?

Na realidade non me fiaria dos
heroes, perona ficcién quédome
con eles. Nos contos os heroes te-
fien sentido porque son aqueles
capaces de sobrevivir a todo pola
conexién que tenien co mundo
maxico.

Que adoita facer no tempo libre?
O certo é que non teflo moito
tempo libre, pero o pouco que
tefio guistame estar ocupado fa-
cendo cousas. Ler, pasear, meter
contidos na web. ..

Unha zona para desconectar
Onde nacin, Mondofiedo.

foi dende sempre moi persoal.
Indiquenos un conto ou lenda desa
zona que lle chamara especialmen-
te a atencion.

E moi dificil escoller un s, pero
recordo con especial agarimo un
relatifio sobre un diafio coxo que

Antonio Reigosa. PEPETEJERO

Fantasia

Os contos son
necesarios, pois
serven para alimentar e
manter viva a nosa
capacidade para fantasear»

Transmision

' Os nosos maiores son

fundamentais para
que perviva a tradicion
oral, pola sua experiencia e
0 valor da sua memoria»

nos contaron en Abadin ou un
conto dun carteiro que falaba dun
personaxe moi curioso neste mes-
mo municipio.

Recentemente participou na xor-
nada ‘Mitos e monstros da Terra
Cha’. Este tipo de actividades son

fundamentais para seguir difun-
dindo a tradicién?

Por suposto, 0 noso principal tra-
ballo é dar a cofiecer todo o que
recompilamos para evitar que se
perda. Participamos nestas acti-
vidades porque son fundamentais

para divulgar este patrimonio que
conseguimos ao longo dos anos.
Queremos que se saiba que existiu
e pretendemos contribuir a pofier
en valor todo isto. O certo é que
cada vez somos menos capaces de
interpretalo e estase perdendo,
por iso temos que darnos conta
de que formamos parte dunha
cultura universal moi antiga, e
na maioria dos casos ignoramos
o gran valor que ten.

Supoiio que a xente maior é unha
peza clave para esta finalidade.
Os nosos maiores son fundamen-
tais para que perviva esta tradi-
cién. Tefien unha enorme expe-
riencia, adquirida co paso dos
anos, e unha memoria moi va-
liosa. Ademais, gozan da ventaxa
de que non sufriron a influencia
das novas tecnoloxias. Agora xa
case seria imposible recoller esta
tradicién oral porque a xente con-
ta o que escoitou pola television
e non o que lle transmitiron.
Recordo, por exemplo, o caso de
Elva Requeijo, da parroquia de
Labradas (en Abadin), que tifia
un repertorio tan amplo que nos
deixou asombrados. Nun par de
horas chegou a contarnos maisde
50 relatos.

Para que naceron os contos? Asus-
tar, entreter...

(Risas) Levamos séculos intenta-
do atoparlle unha resposta a esta
cuestion. O que esta claro é que os
CONtos Son necesarios, pois serven
para alimentar e manter viva a
nosa capacidade para fantasear.
Seguindo con esta labor de conser-
vacién, é tamén creador e coordi-
nador de Galicia Encantada. Que
papel cre que internet ten na re-
compilacion de textos orais?

Os meus case dez anos de ex-
periencia en Galicia Encantada
permitenme afirmar que, efec-
tivamente, internet é unha boa
oportunidade para esta recompi-
lacién de textos orais polas posi-
bilidades que ofrece de interaccién
—con camiflos deida e volta—que
permiten intercambiar conece-
mentos e compartilos cos demais.
Eu sempre considerei que si se ex-
plotara ben, internet seria unha

grande aliada para transmitir a
oralidade.

En Galicia Encantada é fundamen-
tal ainteraccion cos ususarios, que
poden enviar lendas e contos.

Os usuarios son unha peza clave
en Galicia Encantada, pois enri-
quecen ao maximo os contidos e
conforman cos seus relatos a en-
ciclopedia. Ademais, moita xen-
te que vive en lugares alonxados
envianos lendas que tefien moito
valor e que se non fose por este
soporte quizais se perderian. Por
outro lado, moita desta xente é
emigrante grazas a enciclopedia
poden seguir en contacto coa cul-
tura tradicional galega.

Ademais de investigador, divul-
gador, incesante escritor e coor-
dinador de mdltiples proxectos,
na actualidade é responsable de
Comunicacién e Xestién Cultural
na Rede Museistica de Lugo. Re-
sultalle sinxelo compaxinar todas
estas facetas?

Sinxelo non, pero posible si. Todo
oque fago entusidsmame, poriso
meresulta facil compaxinar todo,
porque desfruto facéndoo.

Esta inmerso nalgtin outro proxec-
to hoxeen dia?

Agora mesmo estou preparando
un libro no que se compila unha
seleccién de textos de Galicia En-
cantada que saird a comezos do
ano que vén, coincidindo co dé-
cimo aniversario da enciclopedia
virtual. Ademais, estou ultiman-
dounha mellora estética dawebe
outros avances, COImo incremen-
tar o nimero de colaboradores ou
mellorar as interacciéns cos usu-
sarios. Como se soe dicir, actua-
lizarse ou morrer. Tamén quero
pofier en marcha algunha unida-
de didactica dirixida a rapaces na
escola para transmitirlles a nosa
tradici6n e ensinarlles os numero-
sos lugares encantados que temos
en Galicia.

Por tltimo, quédalle algo por facer
a Antonio Reigosa?

Vivir con satde moitos anos fa-
cendo todas as cousas que poida.
A vida hai que vivila ao maximo,
pois serd o que nos levaremos
dela.

